
کۆل

ڤە

فاضل عمر

پێشگۆتن

بەری دەمەكی، وەختێ مە، ھندەك ھەڤالان دانوستاندنەكا 

ل  كەڤن  دانوستاندنەكا  باسێ  ھێژا  ھەڤالەكێ  دكر،  ئەدەبی 

دۆر مالكەكا جزیری كر، كو گوایە دو بۆچۆنێن ھەڤدژ لسەر 

ھەنە، مالك ژی مالكا دوماھیێیە ژ ھەلبەستا سەروایا دەنگێ 

)ش(: 

ئاتەش بوومە  تێك  لەو  سەراپا  مەلا  ئیرۆ 

مەش شرین  نەیشەكەرا  خەرامان  سەحەر  دی  من 

جزیری گۆتیە

"حبا تە" یان "حیاتە"؟

ڤ

مالكا گەنگەشە لسەر ئەڤەیە:

نەباتە و  شەككەر  چ  تە،  حوببا  من  ل  اللە 

گەش گولا  بكم  بھن  گەر  بم،  جوان  دێ  نووڤە  ژ 

• دیوانا مەلایێ جزیری، صادق بھاءالدین ئامێدی، بپ237

د  نەبێژم  ھەكەر  دا،  دیوانان  گەلەك  د  ئەوە،  جوداھی 

ل  دەستخەت،  چ  چاپكری،  چ  دا،  بەربەلاڤ  دیوانێن   پتریا 

ئانكو  ھاتیە.  ژیانە(  )حەیاتە:  تە(  ئەڤینا  تە:  )حوببا  شوونا 

مالك د گەلەك دەستخەتان دا، ب ئەڤی رەنگیە:

نەباتە و  شەككەر  چ  حەیاتە،  من  ل  اللە 

گەش گولا  بكم  بھن  گەر  بم،  جوان  دێ  نووڤە  ژ 

چاپخانا  دۆسكی،  ابراھیم  تحسین  جزیری،  مەلایێ  دیوانا   •

ھاوار، دھۆك، 2000. بپ 141

ھەلبەت )ڤینا تە(یە و )ژیان(ە، د كوردی دا دو تشتێن 

نەخاسمە  پنیكرن.  ناھێنە  و  بەرێك  ناھێنە  ھند ژێكجودانە، 

پەیدا  دا  مالكێ  ئەوێ  د  واتەیێ  دوڕیانا  پەیڤە،  ئەو ھەردو 

دكەن )پاشی دێ لسەر راوەستم(.

و  چاپكری  دیوانێن  پتریا  د  مالكێ،  ژ  دووەم  نیڤا 

دەستخەتان دا، بێ ئاڕێشەیە، ژبلی، ھندەكان ھۆسا نڤێسیە:

گەش گولا  بكت  بھن  گەر  بت،  جوان  مەلا  ژنوو   •

)دیوان، سادق، نپ 237، پەڕوازە(.

یان

• دێ نوو مەلێ جوان بت گەر بھن بكت گولا گەش

)دیوان، تەحسین، بپ 192(.

جوداھیا مەزن، ئینانا ناڤێ جزیریە ل رێزا دوماھیێ كو 

موھرا كلاسیكان بوو. ئەڤە ژی جھێ لێ راوەستانێیە، چونكی 

د مالكا بەری وێ دا، )نیشانی( ھاتیە كو ناسناڤەكێ جزیریەو 

مەلا ژی ل رێزا ئێكەم ژ ھەلبەستێ ھاتیە:

ئاتەش بوومە  تێك  لەو  سەراپا  مەلا  ئیرۆ 

مەش شرین  نەیشەكەرا  خەرامان  سەحەر  دی  من 

و

نیشانی نیشانەكر  قودرەت  قەوسێ  ژ  برھێن 

پەڕوەش وە  یەنگیەك  چ  دبارن،  بەر  ژ  لامع 

پێكڤە دبنە سێ جوداھی، ئێك و دو جوداھیەكا گەوھەری 

بچووكە،  ڤاڕێبوونەكا  سێیەم،  و  دكەن  پەیدا  دا  واتەیێ  د 

ھەكەر نەبێژم دەستكاریەكا بمەرەمە. ئەڤە جوداھیەكا مەزن 

دەبیرەك  پەیدا دكەت كو  لێ گومانەكا مەزن  ناكەت،  پەیدا 

ژ  ئەم  نابت  كو  بڕیارەكێ  دگەھینتە  مە  ڤێڕا  و  ھەشفییە 

ھەمی دەستخەتان باوەر بكەین. 

چاوا بت، چونكی ئەم یێ ژ جزیری خەبەر ددەین، دێ 

ئەم  ئەوە  ھیڤی  كەم،  دیار  مالكێ  ئەڤێ  لدۆر  خوە  رەئیا 

دەرھەق دەركەڤین.

كەرستەیێ لێكۆلانێ
مالكا دێ لێ كۆلین، مەلا ئەحمەدێ زڤنگی ھۆسا نڤێسیە:

-1

نەباتە و  شەككەر  چ  تە  حوببا  من  ل  اللە 

گەش گولا  بكم  بھن  گەر  بم  جوان  دێ  نووڤە  ژ 

• گەردەنییا گەوھەری، بپ 442

• دیوانا مەلایێ جزیری، صادق بھاءالدین ئامێدی، بپ237

• الملا عبدالسلام الجزري، شرح دیوان الشیخ الجزري، سپیڕێز، 

.2004

وەكی سەیدا سادقی ژ زڤنگی وەرگرتیە، دێ بتە ژێدەرەكێ 

رێزا دووەم. تاكو ئاشكرا دبت كانێ عەبدلسەلامێ جزیری و 

زڤنگی ژ ئێك دەستخەتێ وەرگرتیە یان پتر، دێ دو ژێدەرێن 

سەربخوە بن. ئەز دێ ئەڤێ خواندنێ نومرە 1 دەمێ.

2

نەباتە و  شەككەر  چ  حەیاتە  من  ل  اللە 

گەش گولا  بكم  بھن  گەر  بم  جوان  دێ  نووڤە  ژ 

چاپخانا  دۆسكی،  ابراھیم  تحسین  جزیری،  مەلایێ  دیوانا   •

ھاوار، دھۆك، 2000. بپ 141

• جەلالەتتین یێیلەر، شرۆڤەیا دیوانا مەلایێ جزیری، ئەنستتیۆتا 

كوردی یا ستەنبۆلێ، 2006.

ب  چاپكری،  تەحسین  سەیدا  بۆ  ژی  )نووبھار(ێ  دیوانا 

ھەمان ئاوایی نڤیسیە و ل پەڕوازێ بنی نڤیسیە كو ئەو پتر 

دگەل )حیاة(ە چونكی ناڤێ )اللە( بۆ ھەژمارێ ھاتیە نە تنێ 

بۆ ناڤێ خودای. لێ ئەڤێ جارێ نەگۆتیە زڤنگی شاش بوویە، 

ھاوار،  )دیوان،  ھاتی  دا  ھاوارێ  چاپخانەیا  دانەیا  د  وەكی 

و  زڤنگی، عەبدلسەلامی  بلی  ژ  دیارە چونكی  وا  بپ 142(، 

وەستانی ژی )حوببا تە( ل شوونا )حیاة(ە نڤیسیە )مەلایێ 

جزیری، تەحسین، نووبھار، بپ192(.

سەیدا تەحسین د شەرحا دیوانا مەلایێ جزیری دا، ھەمان 

بۆچۆنێ ب ئاوایەكێ دی سێبارە دكەت وەختێ دبێژت: ئەڤ 

راكری  عەبدلسەلامی  و  زڤنگی  دەستخەتا)ێن(  ژ  جواھیە 

ھاتیە، یان ژی واتەیا مالكێ لبەر رۆھن نەبوویە و )وان ئەڤ 

تەحسین،  دیوانێ،  )شەرحا  ئینایە(-  دا  سەر  ب  گوھۆڕینە 

كۆمەلگەھا فەرھەنگیا ئەحمەدێ خانی، پ 2، بپ 373(.

ئەڤ خواندنە بلا نومرە 2 بت.

3

رێزا دووەم ژ ھەمان مالكێ، سەیدا سادق بەھائەددینی، 

ژ چار دەستخەتان، جوداھیەك ھۆسا نڤیسیە:  

گەش گولا  بكت  بھن  گەر  بت،  جوان  مەلا  ژنوو   •

)دیوان، سادق، بپ 237(.

نووبھار،  تەحسین،  جزیری،  دا)مەلایێ  پەڕوازی  د 

بپ192(، سەیدا تەحسین دۆسكی نڤیسیە كو رێزا دووەم ژ 

مالكێ، ھۆسا ژی ھاتیە نڤێسین: 

• دێ نوو مەلێ جوان بت گەر بھن بكت گولا گەش.

ئەڤێ جوداھیێ، دێ نومرە 3 دەینێ.

ژ دەستخەتان  ئاوایی سێ جوداھیێن سەرەكە  ئەڤی  ب 

بۆ مە ماینە )اللە ل من حەیاتە؛ اللە ل من حوببا تە و دێ 

راستی  و  بن،  دروست  ھەمی  نابت  بت(  جوان  مەلێ  نوو 

ژی ناھێتە زانین تاكو دیوانا ب دەستخەتێ جزیری ب خوە 

ئەستەمە.  نەبێژم  ئەو ژی دووردەستە ھەكەر  نەھێتە دیتن. 

ئەڤجا، پێدڤیە ئەم ب مەنتقی ئەڤێ ئالۆزیێ ژێك ڤەكەین.

د ئەڤێ گوتارێ دا، دێ بزاڤێ كەم، ب كێماتی ژ سێ ئالان 

ڤە، ڤەكۆلم، پاشی دیتن یان باوەریا خوە ل دوماھیێ دانم؛ 

و  پەیڤ  ھەڤبەندیا  و  رێزبەندی  زمانی:  مەنتقێ   •

ھەڤۆكێن مالكێ.

• سۆفیگەری: گونجانا مالكێ دگەل سۆفیاتیێ و باوەریێن 

جزیری.

• ناسناڤێ مەلای ل دوماھیا ھەلبەستێ.

دا ڤەگەڕینە جوداھیێن مالكێن ھەلبەستێ:

1

نەباتە و  شەككەر  چ  حەیاتە  من  ل  اللە 

گەش گولا  بكم  بھن  گەر  بم  جوان  دێ  نووڤە  ژ 

من  ل  )اللە  دەستەواژەیێیە؛  ئەڤێ  ل  سەرەكە  ئاڕێشەیا 

حەیاتە: خودا ل من ژیانە(. ب من وەرە، ئەڤ دەستەواژە، 

پتر ژ واتەیەكێ دگەھینت. بۆ نموونە: پەیڤا )اللە( بۆ دەربڕینا 

بۆ وی  دڤێت،  تشتەكێ مەلای  و  گۆتن،  بتە  خوەشیێ ھات 

ئللاھ!  فەرموویە:  ھەچوەكو  بت..ھتد.  شرین  و  بت  ژیان 

)تشتەك( ل من چەند شرین و خوەشە.  خواندنا دی ئەوە 

یا سەیدا تەحسین د بەرھەمێن خوە دا دوبارە و سێبارە كری 

كو؛ پەیڤا )اللە( بۆ ناڤێ خودای نەھاتیە، بەلكو بۆ ھەژمارا 

ئەبجەدی ھاتیە و دبتە 66، كو ژی یێ مەلای بوویە وەختێ 

پەیڤان  ل  سەرڤە  ئەم  نەدوورە  نڤێسی.  ھەلبەستە  ئەڤ 

بخوینین  نووچەیی  ھەڤۆكەكا  وەكی  رێزێ  ئەڤێ  و  بنێڕین 

ھزر كەین مەلای گۆتیە: خودا ل من ژیانە، وەكی شەكر و 

نەباتێ شرینە.

چاوا بت، ب دیتنا من، ب بۆچۆنا سەیدا تەحسین، ئەم 

سالێن  بۆ  )اللە(  ناڤێ خودێ  گەر  دبین؛  ئالۆزیەكێ  تووشی 

ژی ھات بت، دێ چاوا )چ شەككەر و نەباتە( شرۆڤە كەین؟ 

ئانكو دێ شریناھیێ ب چی ڤە گرێ دەین؟ ب )اللە( ڤە یان 

ب سالێن ژی یێ جزیری ڤە؟ وەكی پەیڤا )اللە( بۆ سالان بكار 

ھاتیە، شەكر و نەبات دێ بۆ ژی زڤڕن.

ئەرێ بەرھۆزە جزیری گۆت بت: 66 سالیە ژیانا من، چ 

شەكر و نەباتە؟ گەر وە گۆت بت و ژیانا وی ل 66 سالیێ 

بكەتە گولا  بێھن  گەر  بتەڤە  بۆچی دێ جوان  ھندە شرینە، 

گەش؟ ئەڤە رەنگە ھەڤدژیەكا مەنتقی پەیدا دكەت؛ ژیانا من 

ل 66 سالیێ چەند خوەشە، بەس دێ جوان بم گەر بێھن بكم 

گولا گەش! ئانكو جوانی/ گەنجاتی خوەشتر بوو ژ 66 سالیێ. 

ژبەر ھندێ، ئەز دگەل بەرسڤا نەخێرم بۆ پرسیارا بۆری. 

ل  خودا  حەیاتە:  من  ل  )اللە  ھەیە  گومان  من  ئەڤجا 

بت:  گۆت  جزیری  نەبت،  تێ  ئەو  بت،  دروست  ژیانە(  من 

جیھانا خوداناسیێ بۆ من ژیانە، نە ژیانا ئەردی و ماتەریالان، 

ئانكو پەیڤا )اللە( بۆ ھەژمارێ نەھات بت. ئەڤە ژی لاوازە. 

  * بنێڕە دیوانا مەلایێ جزیزی، سادق، ل پەڕوازێ بپ237.

د  حەیاتە(  من  ل  )اللە  كو  ھزرێ  ئەوێ  ل  مینمە  دێ  لەو، 

تاكو  بەرگومانە  خواندنەكا  بت،  ھات  دا  دەستخەتان  چەند 

دەستخەتا ماك دھێتە دیتن.

ھندەك دەستخەتان، ئەڤ مالكە ھۆسا نڤێسیە:

نەباتە و  شەككەر  چ  حەیاتە،  من  ل  )باللە( 

گەش گولا  بكت  بھن  گەر  بت،  جوان  مەلا  ژنوو 

ھۆسا  دەستخەتان  چار  بەھائەددین،  سادق  گۆرەی  ب 

جزیری  دا،  خواندنێ  ئەڤێ  د  بت،  وەسا  گەر  نڤیسیە)*(. 

بۆ  بت،  گەش  گولا  نەدوورە  )تشتەك؟؟(،  كو  دخوت  سۆند 

وی ژیانە.. ھتد. ئاڕێشەیا ئەڤێ خواندنێ ئەوە؛ ل رێزا پێش 

جزیری دئاخڤت و ل رێزا پاش گۆتۆ نامینت جزیری! و ژ نوو 

مەلا جوان بت، ژ ئالیێ زمانزانی ڤە )ژنوو مەلا جوان بت( 

بەژنا جزیریە. ب  نە ھەژی  ئەڤ لاوازیە،  رستەیەكا لاوازە.. 

من، ئەڤ خواندنە ل دەرڤەی ھەڤڕكیا مان و نەمانێیە.

خواندنەكا دی، ھەمان رێزێ ھۆسا دخوینت:

بكت گولا گەش بھن  گەر  نوو مەلێ جوان بت  دێ 

ھەكەرچی )دێ( ژ )ژ( پتر دگەل زمانزانیێ گونجایە، لێ 

د ئەنجام دا، ئەڤە ژی ملێ خوە ددەتە یا پێش خوە و ئەز 

نەشێم ھزر بكەم جزیری ھۆسا ئاخفت بت.

ئەڤان ڤەخواندنان ژ ھەمیان جودا دكەت، ھاتنا  تشتێ 

ناسناڤێ مەلایە د رێزا دوماھیێ دا. بەس ئەو ژی نەسازیەكا 

دیە ل یا دگەل ئاخفتنێ ب كەسێ دیگەر دھێتە زێدەكرن. 

بەری وێ ھاتیە  مالكا  )نیشانی( ل  ناسناڤ  دیار،  وەكی 

و چو تشت دوبارەكرنا ناسناڤەكێ دی رەوا ناكەت، ژبلی دو 

كەس بن.

نیشانی نیشانەكر  قودرەت  قەوسێ  ژ  برھێن 

پەڕوەش وە  یەنگیەك  چ  دبارن،  بەر  ژ  لامع 

نەباتە و  شەككەر  چ  حەیاتە،  من  ل  ))اللە 

دێ نوو مەلێ جوان بت گەر بھن بكت گولا گەش((

ل  ناڤێ خوە  بەرھۆزە، جزیری  ئەرێ  ئەوە:  پرسیار  لەو 

دا دوبارە كر بت،  ئێكێ و د ھەردو رێزێن دوماھیێ  مالكا 

جارەكێ ب نیشانی و دو جارێن دی ب مەلا/ مەلێ؟ پاشی 

ل رێزا بەری دوماھیێ، گۆتۆ جزیری بت و ل رێزا دوماھیێ، 

كەسەكێ دی باخڤت؟ 

ب ھزرا من نۆ. ئەڤجا، رەئیەكا دی دھێتە سەر ھزرا من؛ 

ئەرێ بۆچی ئەڤ مالكە، ل دیوانێ، نە ھات بتە زێدەكرن؟ 

ب گۆتنەكا دی، وەكی ئەڤ ئالۆزیە ھەنە )1 ناسناڤ ل مالكا 

یان  دوماھیێ،  مالكا  ل   2 ھاتیە  دوماھیێ  بەری  یا  و  ئێكێ 

دوبارەیە یان نینە 3 ل مالكا دوماھیێ ھەم جزیری ئاخفتیە 

ھەم كەسەكێ دی(. ئەڤ ھەرسێ بەھانە، من بەرەڤ ھندێ 

دبن ببێژم: ئەڤ مالكە ل دیوانێ ھاتیە زێدەكرن.

2

نەباتە و  شەككەر  چ  تە  حوببا  من  ل  اللە 

گەش گولا  بكم  بھن  گەر  بم  جوان  دێ  نووڤە  ژ 

د ئەڤێ خواندنێ دا، جزیری گۆتنا خوە ئاراستەی كنارێ 

وەكی  من  بۆ  تە  ئەڤینا  خوداوۆ  دبێژت:  و  دكەت  خودای 

گرێدایی  نە  سەرڤەسەرڤە  دی،  نیڤا  نەباتێ شرینە.  و  شەكر 

بچینە  ڕا  جزیری  فەلسەفا  دەرگەھێ  د  گەر  لێ  پێشە،  رێزا 

یا  مالكە  ئەڤ  گەر  دیتن.  مژارێ، ھەڤبەندی دێ ھێتە  ناڤ 

جزیری بت و ئەڤە خواندنا دروست بت، جزیری د دووەم 

رێزێ دا دفەرمووت: وەختێ دگەھتە خوەشیا بێھن و جوانیا 

گولێ، دێ ڤەژیت و جوان بتە ڤە.. ب گۆتنەكا دی، وەختێ 

ئەڤینا جزیری دگەھتە جوانیەكێ، زاخا ژیانێ خوە نوو دكەت 

و گەنجاتی پیراتیێ دنخێمت و ئێدی ژی ھیچ رۆلەك نامینت. 

دیتی،  خودای  جوانیا  وەختێ  سەنعانی،  شێخێ  وەكی  ھەر 

ھەمی تشت ھێلاین و رووكریێ. 

نە  دیوانێ  ل  مالكە،  ئەڤ  ئەڤە ھەكەر  بێژم:  دیسا  دێ 

ھات بتە زێدە كرن، كو دێ پاشی لسەر ئاخڤم.

3

نیشانی نیشانەكر  قودرەت  قەوسێ  ژ  برھێن 

پەڕوەش وە  یەنگیەك  چ  دبارن،  بەر  ژ  لامع 

نەباتە و  شەككەر  چ  حەیاتە،  من  ل  اللە 

بكت گولا گەش بھن  گەر  نوو مەلێ جوان بت  دێ 

دانەیان  د ھندەك  لێ كری،  ئاماژە  مە  نھۆ  بەری  وەكی 

دگەل  ھاتیە  دوماھیێ  مالكێن  ھەردو  ل  مەلای  ناڤێ  دا، 

ھندەك جوداھیێن بچووك. ھەلبەت ئەز دشێم دەردێ حوببا 

ژمـــــــاره )2(

زڤـــســـتـــانـــا

2 0 2 3

)ە( بەس ل  بەرێ دەنگێ  بزانم ژ چی ھاتیە؛  تە و حەیاتە 

دوماھیا پەیڤان ھەبوو، ئەو ژی ھەكەر نڤیسیبانە، ب تیپێن 

دھاتنە  ئێك  نێزیكی  گەلەك  ھەردو  ھینگێ،  یێن  ئەرەبی 

نڤێسین: )حببا تە(  و )حیاة/ حیاتە(، لێ چاوا مەلا ل ھندەك 

دەستخەتان ھاتیە نڤیسین و ل ھندەكان نە؟ ھیچ بەھانە نیە 

ژبلی ئێك ژ دووان؛ یان ئەو دانەیێن دروستن و ئەو بەرگومانە 

یان كەسەكی دەستكاری كریە و ئەو بەرھۆزترە. 

سێ  مەلای  دكەین،  ھەلبەستەكێ  باسێ  ئەم  بت،  چاوا 

جاران ناڤێ خوە تێدا نڤێسیە و رێزا دوماھیێ دەستكاریەكا 

ئاشكرا تێدا ھاتیە كرن. وەكی وەسایە، بۆچی ئەم ھزر نەكەین 

زێدەكرن.  ھاتیە  نە  قەسدەیێ  ل  ھەمی  مالكە  ئەڤ  كو 

ھەنە،  خوە  لاوازیێن  ژی  دەرئەنجامێ  ئەڤێ  ھەلبەت 

چونكی ئەڤ مالكە ب ھەمی جوداھیێن خوەڤە، د ھەمی 

دەستكاریا  ڤەدگەڕینتە  مە  ژی  ئەڤە  ھەیە!  دا  دەستخەتان 

بدەست و كامبەند. ب گۆتنەكا دی، گەر )حببا تە(  و )حیاتە( 

نڤێسینا  و  ئالاڤ  ب  چونكی  بت،  ھات  راكرنێ  خەلەت  ژ 

ناڤێ مەلای  نڤێسین، لێ  ھینگێ گەلەك وەكی ئێك دھاتنە 

ل رێزا دوماھیێ ھات بت یان نە، دەستكاریەكا دلخوازە، ب 

دەست ھاتیە كرن. ئەڤە ژی دبتە بەلگە كو مالكا دوماھیێ 

كەفتیە بەر دەستدرێژیێ، و ھەر دەستدرێژی ل راستیەكێ، 

مالك ھەمی  ھینگێ  دبت.  پەیدا  ژێ  درۆژەك  یان  خەلەتی 

دكەڤتە بەر گومانێ و نەبوون چێترە ژ ھەبوونەكا دەستكار.

ئەنجامێ  ئەو  دگەھینتە  من  دەستكاریە  ئەڤ  ئەڤجا، 

بەری نھۆ ئەز گەھشتیمێ كو نەدوورە ئەڤ مالكە ب ھەمی 

ڤە، لێ ھات بتە زێدەكرن. ھەلبەت پەژراندنا ئەڤێ ئاخفتنێ 

جوداھیێن  ئەوان  دەرەنجامێ  لێ  نینە،  سانەھی  ب  ھند 

بدەست و دلخوازە ل ئەڤێ رێزێ ھاتینە كرن.

بەرسڤا دروست ژی دێ دگەل دیتنا دیوانا بنەكۆك ھێتە دان.

پترێن  یان  دیوان  سێ  مەلای  دزانین  ئەم  وەكی  ئەڤجا، 

ھەرسێ  ئەڤان  داكو  نەھێلاینە،  خوە  پەی  ل  ژێكجودا 

جوداھیان پەسەند بكەین. فەرە ئێك دروست بت و ئەڤێن 

ببن.  پەیدا  دەستكاریان  و  ڤەگوھاستنێ  خەلەتیێن  ژ  دی 

دەستخەتا  وەختێ  دەركەڤت،  ھینگێ  دێ  راستی  ھەلبەت، 

جزیری بخوە بھێتە دیتن.

ئەنجام

ژبەر جوداھیێن مەزن ل مالكا دوماھیێ و ھاتنا ناسناڤێ 

جزیری سێ جاران د ئەڤێ قەسیدەیێ دا )مەلا، نیشانی، ملا/ 

مەلێ( و ھاتن و نەھاتنا ناڤی بۆ جارا سێیەم، گومانەك پەیدا 

دبت.

دا  دوماھیێ  مالكێن  ھەردو  د  جزیری  ناسناڤێ  ھاتنا 

گومانێ پەیدا دكەت.

سۆفیەكێ ل ئاستێ جزیری، ناڤێ خودای بۆ سالێن ژی یێ 

خوە بكاربینت، گومانێ پەیدا دكەت.

)اللە( ل من حوببا تە پتر سۆفیگەرانەیە ژ )اللە( ل من 

ناڤێ  ژ  جزیری  بۆ  لۆجیكیترە  خودای  ئەڤینا  ئانكو  حەیاتە، 

خودێ )اللە( مێژووا ژیانا منە.

لەو ئەز پتر دگەل ئێك ژ دووانم:

• یان مالكا دوماھیێ ئەڤەیە: 

نەباتە  و  شەككەر  چ  تە  حوببا  من  ل  )اللە 

گەش(  گولا  بكم  بھن  گەر  بم  جوان  دێ  نووڤە  ژ   

و  كرن  زێدە  ھاتیە  قەسیدەیێ  ل  مالكە  ئەڤ  یان   •

دوماھیا ھەلبەستێ مالكا بەری وێ یە:

نیشانی  نیشانەكر  قودرەت  قەوسێ  ژ  )برھێن 

پەڕوەش(  وە  یەنگیەك  چ  دبارن،  بەر  ژ  لامع   

و ئەز پتر دگەل بۆچۆنا دووەمم.

ژێدەرێن وەجێ:

گەردەنییا  نارۆزی،  ئەمین  وەرگێڕ:  زڤنگی،  ئەحمەدێ  مەلا   •

گەوھەری؛ شەرحا دیوانا مەلایێ جزیری، ئاڤێستا، ستەمبۆل، 2013 

)ب تیپێن لاتینی(.

سپیڕێز،  الجزري،  الشیخ  دیوان  الجزري، شرح  عبدالسلام  الملا   •

مطبعة وزارة التربیة، اربیل،  2004.

• دیوانا مەلایێ جزیری، صادق بھاءالدین ئامێدی، كۆڕی زانیاری 

كورد، بەغدا، 1977.

• دیوانا مەلایێ جزیری، تحسین ابراھیم دۆسكی، چاپخانا ھاوار، 

دھۆك، 2000. بپ 141

تحسین  بەرھەڤكرن:  و  ڤەبژارتن  دیوان،  جزیری،  مەلایێ   •

ابراھیم دۆسكی، نوبھار، ستەمبۆل، 2012.

دۆسكی،  ئیبراھیم  تەحسین  جزیری،  مەلایێ  دیوانا  شەرحا   •

كۆمەلگەھا فەرھەنگیا ئەحمەدێ خانی، سۆران، 2018.

• جەلالەتتین یێیلەر، شرۆڤەیا دیوانا مەلایێ جزیری، ئەنستتیۆتا 

كوردی یا ستەنبۆلێ، 2006 )ب تیپێن لاتینی(.

